
Vhulwadze ha 
khwanḓa na mulomo

Ndi ngani zwi zwa ndeme?

	 Vhorabulasi vha lozwa tshelede ngauri zwipuka zwi no lwala 
tshileme tshazwo tshi a tsa, a zwi huli nahone zwi vha na 
mafhi maṱuku. Namana ṱhukhu dzone na u fa dzi nga fa.

	 Hu shumiseswa tshelede nnzhi u langa uvhu vhulwadze, u 
fana na u fhaṱa na u ṱhogomela dzifentsi kana mahura na u 
ita ndingo dza vhulwadze kha zwipuka. 

	 Mashango ane a si vhe na uvhu vhulwadze a nga si renge 
zwipuka, nama na zwibveledzwa zwa nama Afrika Tshipembe 
musi vhulwadze vhu tshi khou phaḓalala na shango ḽoṱhe. 

Vhulwadze ha khwanḓa na mulomo vhu 
bvelela ngafhi?

	 Afrika Tshipembe, ṋari dza Kruger National Park dzi na uvhu 
vhulwadze fhedzi a dzi na tsumbadwadze. Tshiṅwe tshifhinga 
kholomo dzi re tsini na Kruger dzi nga wana uvhu vhulwadze 
u bva kha ṋari dzo tshoṱhaho  Phakhani. U thivhela u 
phaḓalala ha uvhu vhulwadze, fhethu hu re tsini na Kruger 
ho fentselwa u itela uri kholomo dzi songo ṱangana na dziṅwe 
dza shango. Fhethu henefho hu vhidzwa Zounu ya Tsireledzo. 
Kholomo dzoṱhe dza afha fhethu dzo ṱoliwa na u hayelwa 
(nga muvhuso) u itela u tsireledza zwifuwo na u thivhela u 
phaḓalala. 

Zwine ra tea u ita musi zwipuka zwi 
tshi vha na uvhu vhulwadze:

	 Arali vha vhona tsumbadwadze dza Vhulwadze ha Khwanḓa 
na mulomo kha  kholomo dzavho, vha ṱavhanye vha 
kwame Rathekiniki wa zwa Mutakalo wa Zwifuwo kana 
Mulafhazwifuwo wa Muvhuso. 

	 Arali vhulwadze vhu hone, zwipuka zwavho a zwi nga ḓo 
tendelwa u ya kha maṅwe masia nga nnḓa ha thendelo ya 
u ya henefho ine ya bva kha Ofisi ya zwa Zwifuwo ya Vundu. 

	 Muvhuso u nga dzhia tsheo ya u hayela kholomo dzi re na 
mutakalo wavhuḓi arali hu na vhulwadze henefho fhethu. 



Vhulwadze ha khwanḓa na mulomo

Tsumbadwadze ndi dzifhio?

Ndi vhulwadze ha khombo nga maanḓa vhune zwa leluwa 
uri vhu phaḓalale. Vhu vhangiwa nga tshitshili. Tshitshili 
tshi wanala kha zwiluḓi zwoṱhe zwa muvhili zwi no nga sa 
mare, murundo, vhutoko, mafhi na muya une wa femelwa 
nnḓa nga zwipuka zwine zwa vha na uvhu vhulwadze. 

	 Zwipuka zwi wana uvhu vhulwadze musi zwi tshi 
ḽa kana u fema tshitshili u bva kha izwi zwiluḓi zwa 
muvhili. 

	 Vhathu vha nga dovha hafhu vha phaḓaladza tshitshili 
nga zwiambaro zwa tshikha, zwienda zwa tshikha, 
zwanḓa zwa tshikha na mathaera a goloi a tshikha. 

	 Zwipuka zwine zwi nga farwa nga uvhu vhulwadze 
nga maanḓa ndi kholomo, nguluvhe dza ḓaka, nngu 
na dziṅwe phukha dza khwanḓa mbili, hu tshi katelwa 
na phukha dza ḓaka, na dzone dzi nga farwa nga 
uvhu vhulwadze.  

	 Mapone na zwilonda mulomoni (marinini, mbemba dza 
mulomo na lulimi), zwi a vhavha, zwa ita uri zwipuka zwi si 
kone u ḽa nahone zwi dzulele u rothisa mare. 

	 Mapone na zwilonda vhukati ha zwikunwe na hune 
mananga a ṱangana na lukanda zwi nga vhanga uri zwipuka 
zwi ṱudze nahone zwi songo ṱoḓa u tshimbila. Tshiṅwe 
tshifhinga zwi nga ita uri zwi si tsha vha na khwanḓa na 
nala. 

	 Kholomo dzi nga bva zwilonda na kha ṱhungu dza maḓamu. 
Izwi zwi ita uri mafhi a mbo ḓi fhungudzea. 

Vha dzhiele nzhele 
Vhulwadze ha khwanḓa na 

mulomo a vhu lwadzi vhathu

Arali vha tshi ṱoḓa maṅwe 
mafhungo vha kwame 

rathekeniki wavho wa zwa 
mutakalo wa zwifuwo ane 
a vha tsini na vhone kana 

mulafhazwifuwo wa muvhuso 
kana wa phuraivete 

